
Na osnovu člana 20 tačka 1. Zakon o slobodi pristupa informacijama u Federaciji Bosne i Hercegovine 
Službene novine Federacije Bosne i Hercegovine broj:32/01, člana 78. Stav 1. tačka 3. i člana 134. stav 
2. Statuta Javnog preduzeća Elektroprivreda Bosne i Hercegovine d.d.-Sarajevo, prečišćeni tekst, broj: 
SD-1067/11-19/3.b) od 09.03.2011. godine, Statuta o izmjenama i dopunama Statuta Javnog preduzeća 
Elektroprivreda Bosne i Hercegovine d.d-Sarajevo, broj: SD-28363/11-23/2. od 24.11.2011.godine 
Uprava Javnog preduzeća Elektroprivreda Bosne i Hercegovine d.d.-Sarajevo, na 23.sjednici održanoj 
dana 29.11.2011. donosi 
 

VO D I Č  
o pristupu informacijama u posjedu 

Javnog preduzeća Elektroprivreda Bosne i Hercegovine d.d-Sarajevo 
 

1. Uvodne napomene: 
 
Vodič je sačinjen u cilju da se svako fizičko i pravno lice pomogne da u Javnom preduzeću 
Elektroprivreda BiH d.d-Sarajevo (u daljem tekstu: Društvo) ostvari svoja prava u skladu sa Zakonom o 
slobodi pristupa informacijama u Federaciji BiH („Službene novine Federacije Bosne i Hercegovine“ 
broj:32/01) (u daljem tekstu: Zakon). 
 
Pored pristupa informacijama na pisani zahtjev, fizička i pravna lica se o Društvu, mogu informisati 
neposredno, u službama za odnose s javnošću i informisanje kupaca električne energije, koje su 
raspoložive za pružanje usmenih informacija posredstvom otvorenenih telefonskih brojeva, te na web 
stranici:www.elektroprivreda.ba. 
 
Svako pravno i fizičko lice ima pravo pristupa informacijama, koje su u posjedu Društva. Društvo će  
saopštiti informacije koje posjeduju u skladu sa odredbama Zakonom, odnosno uspostavljenim 
postupkom. 
 
Vodič sa „Indeks registrom“ u kojem su informacije koje posjeduje Društvo, je besplatan i dostupan na 
protokolu Direkcije Društva u Sarajevu, na protokolima podružnica Društva, te kod Službenika za 
informacije. 
 
Ovlašteni Službenik za informacije u  smislu Zakona za Društvo je rukovodilac Službe za 
komunikacije, sa sjedištem u poslovno-tehničkoj zgradi Društva, na adresi Vilsonovo šetalište broj 15, 
Sarajevo, kontakt telefon : 033 75 10 24 fax: 033 75 11 0 12. 
 
2.Utvrđivanje izuzetaka: 
 
Društvo će utvrditi izuzetom od saopštavanja onu informaciju, koja je u suprotnosti sa interesima i 
okolnostima propisanim u Zakonu, nakon svestrane ocjene svakog pojedinog slučaja, a naručito: 
 

• Ako utvrdi izuzetak u smislu članova 6.,7. i 8. Zakona za cijelu ili dio informacije. 
• Ako utvrdi, nakon obavljenog ispitivanja javnog interesa u smislu člana 9. Zakona, da 

saopštavanje nije u javnom interesu. 

2.1. Društvo će dostaviti informacije ukoliko posjeduje u obliku u kojem su tražene. 
 
 
3.Ispitivanje javnog interesa: 
 
 
Društvo će, rješavajući svaki pojedini zahtjev, obavezno provesti ispitivanje javnog interesa u skladu sa 
članom 9. Zakona i uzeti u obzir svaku korist i štetu, koje mogu proisteći iz saopštavanja informacije. 
 
 
4.Postupak pristupa informacijama: 
 
4.1. Prijem zahtjeva 
 
 
Zahtjev se u pisanoj formi podnosi Društvu na jednom od službenih jezika u upotrebi u Federaciji 
Bosne i Hercegivine. 
 
Zahtjev mora imati dovoljno podataka o obliku, odnosno prirodi i sadržaju informacije, kako bi se 
omogućilo da davalac informacije, uz razuman napor, pronađe i stavi na uvid traženu informaciju. 
 
Zahtjev za davanje informacije mora biti potpisan od podnosioca zahtjeva, sa tačnom adresom 
prebivališta, odnosno boravišta, po mogućnosti i s brojem telefona na koji se može kontaktirati. 
 
Zahtev se predaje preko protokola u sjedištu Društva u Sarajevu, Vilsonovo šetalište broj 15, ili 
podružnicama Društva i to za: 
 

•  Hidroelektrane na Neretvi Jablanica, Jaroslava Černija broj 1, Jablanica, 
• Termoelektranu „Kakanj“ u Kakanju, 
• Termoelektrana „Tuzla, 21.Aprila broj 24, Tuzla  
• „Elektrodistribucija“  Bihać, Bosanska broj 25, Bihać, 
• „Elektrodistrbucija“ Mostar, Adema Buće broj 34, Mostar, 
• „Elektrodistribucija“ Sarajevo, Zmaja od Bosne broj 49, Sarajevo, 
• „Elektrodistribucija“  Tuzla, Rudarska broj 38, Tuzla, 
• „Elektrodistribucija“ Zenica, Safvet-bega Bašagića broj 6, Zenica. 

 
4.2.Pristup informacijama lične prirode 
 
Zahtjev koji se odnosi na ličnu informaciju podnosioca zahtjeva, pored prethodno navedenih podataka i 
uslova, može podnijeti samo fizičko lice na koje se zahtjev odnosi, odnosno njegov zakonski zastupnik 
ili lice koje je podnosilac pisano ovlasti za pristup informaciji. 

Ako zahtjev podnese fizičko lice na koje se zahtjev odnosi, to je  lice dužno da potpiše zahtjev i pokaže 
ličnu ispravu-ličnu kartu ili pasoš/putovnicu. 
 
Ako zahtjev podnosi zakonski zastupnik podnositelja zahtjeva ili osoba, koju je podnositelj zahtjeva 
pisano ovlasti za pristup informaciji, ta osoba je dužna potpisati zahtjev i pokazati propisani lični 
dokument-ličnu kartu ili pasoš/putovnicu, dokaz o zakonskom zastupanju, odnosno punomoć, kao i 
kopiju lične isprave-lične karte ili pasoš/putovnicu podnositelja zahtjeva. 
 
4.3.Nemogućnost postupanja u skladu sa zahtjevom iz formalnog razloga 
 
Ako Društvo nije u mogućnosti da udovolji zahtjevu, radi nepostojanja formalnih uslova propisanih u 
članu 11. stav 2. i 3. Zakona, u takvom slučaju, najkasnije u roku od 8 dana od dana od dana prijema 
zahtjeva, rješenjem obavijestiti podnosioca zahtjeva, da isti ne može biti obrađen iz formalnih razloga. 
 
Protiv rješenja, iz prethodnog stava, može se izjaviti žalba organu  nadležnom za njeno razmatranje. 
 
Ukoliko podnosilac zahtjeva podnese novi (preinačeni) zahtjev, isti će se smatrati novim zahtjevom. 
 
 
4.4. Postupanje nakon prijema zahtjeva 
 
Nako što je zahtjev razmotren u Društvu i odobren pristup informaciji, u cijelosti ili djelimično, bit će 
doneseno rješenje i isto dostavljeno podnosiocu zahtjeva. 
 
Navedeno rješenje sadrži: 
 

• obavijest o mogućnosti ličnog pristupa informaciji u prostorijama Društva, ili  
 

• obavijest o mogućnosti umnožavanja informacije i o troškovima umnožavanja informacije, s tim 
da se informacija omogućava nakon izvršene uplate, ili  

 
• prilog kopije tražene informacije, kada se ista ustupa besplatno. 

 
Ako Društvo odbije pristup informaciji u cijelosti ili djelimi čno, donijet će rješenje kojim će obavijestiti 
podnositelja zahtjeva. 
 
Navedeno rješenje sadrži: 
 

• zakonski osnov za izuzeće tražene informacije, 
 

• pouku o pravu na žalbu uz troškove, kao i upute o pravu na obraćanje instituciji Ombudsmena. 
 
Rješenje se dostavlja u roku od 15 dana od dana prijema zahtjeva. 

4.5.Troškovi umnožavanja: 
 
Podnosiocu zahtjeva se informacija stavlja na rasplaganje besplatno u obimu do 10 strana. Za svaku 
narednu stranicu neophodno je platiti naknadu od 0,50 KM po jednoj stranici, o ćemu će Društvo izdati 
posebnu fakturu.  
 
5. Indeks registar i obrazac zahtjeva za pristup informacijama su u prilogu ovog akta i čine sastavni dio 
Vodiča. 
 
6. Ovim Vodičem stavlja se van snage Vodič o pristupu informacijama u posjedu Javnog preduzeća 
Elektroprivreda Bosne i Hercegovine d.d.-Sarajevo: broj:U-01-6244/08.-28./7.b od 01.4.2008.godine. 
 
               
 
 
 

Za Upravu Društva 
 Generalni direktor 

 
dr. Elvedin Grabovica 

 
 
Broj:U-01-32009/11-23/24 
Sarajevo: 29.11.2011.godine  


